ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ 

	1. Իրավական ակտի ընդունման անհրաժեշտությունը
	Նախագծի ընդունման անհրաժեշտությունը պայմանավորված է Եվրասիական զարգացման բանկի և Հայաստանի Հանրապետության կառավարության համաֆինանսավորմամբ իրականացվող, Ոռոգման համակարգերի արդիականացման ծրագրի շրջանակներում ձեռք բերված ապրանքների օգտագործումը և տրանսպորտային միջոցների շահագործումը ծրագրի պահանջներին համապատասխան ապահովելու հանգամանքով:
	2. Ընթացիկ իրավիճակը և առկա խնդիրները
Հայաստանի Հանրապետության և Եվրասիական զարգացման բանկի միջև 16 հոկտեմբերի 2015 թվականին կնքվել է Կայունացման և զարգացման Եվրասիական հիմնադրամի միջոցներից ներդրումային վարկ տրամադրելու վերաբերյալ համաձայնագիր, որով ֆինանսավորվել է «Ոռոգման համակարգի արդիականացման ծրագիրը» (այսուհետ՝ Ծրագիր)։ Ծրագրի ընդհանուր արժեքը 50 մլն ԱՄՆ դոլար է, որից 40 մլն ԱՄՆ դոլարը վարկային միջոցներն են, իսկ 10 մլն ԱՄՆ դոլարը ՀՀ համաֆինանսավորման գումարը։
Ծրագիրը բաղկացած է 4 բաղադրիչներից՝ 1) Մեխանիկական ոռոգման փոխարինում ինքնահոսով, 2) Մայր և երկրորդ կարգի ջրանցքների վերականգնում, 3) ՋՕԸ-ների կողմից շահագործվող ներտնտեսային ոռոգման ցանցերի վերականգնում, 4) Ծրագրի կառավարում և Ոռոգման ջրամատակարարման համակարգերը կառավարող կազմակերպությունների և իշխանության մարմինների ինստիտուցիոնալ հնարավորությունների զարգացում, տեխնիկական հագեցվածության ապահովում, անձնակազմի ուսուցում, հանրային իրազեկման բարձրացում, որը բաղկացած է երկու ենթաբաղադրիչներից՝ 4․1) Ծրագրի կառավարոմ և 4․2) Ոռոգման ջրամատակարարման համակարգերը կառավարող կազմակերպությունների և իշխանության մարմինների ինստիտուցիոնալ հնարավորությունների զարգացում, տեխնիկական հագեցվածության ապահովում, անձնակազմի ուսուցում, հանրային իրազեկման բարձրացում։
Ծրագրի  շրջանակներում կառուցվել,  վերականգնվել և արդիականցվել են բազմաթիվ ոռոգման համակարգեր, որոնց շահագործումն իրականացնելու և շահագործող կազմակերպություններին աջակցություն տրամադրելու համար անհրաժեշտ է համապատասխան տեխնիկական հագեցվածության ապահովում։ Այս նպատակի համար կատարվել է  ջրօգտագործողների ընկերությունների և  ջրօգտագործողների ընկերությունների գործունեությունը կանոնակարգող խորհրդի գործադիր մարմնի՝ ՀՀ տարածքային կառավարման և ենթակառուցվածքների նախարարության ջրային կոմիտեի (այսուհետ՝ Ջրային կոմիտե) կարիքների գնահատում, որի արդյունքներով Հայաստանի տարածքային զարգացման հիմնադրամը Ծրագրի 4-րդ բաղադրիչի 4․2 ենթաբաղադրիչի շրջանակներում ձեռք է բերել ապրանքներ, մասնավորապես՝ ուլտրաձայնային հոսքաչափեր, ջրի հոսքի արագությունը չափող-գրանցող սարքեր, պոլիէթիլենային խողովակների եռակցման սարքեր, տրանսպորտային միջոցներ, համակարգիչներ և այլ սարքավորումներ, (այսուհետ՝ Գույք)։ Նշված գույքի պետական գրանցումն ապահովելու և ըստ նպատակային նշանակությանը համապատասխան  օգտագործելու համար անհրաժեշտ է սահմանված կարգով դրանք ամրացնել Ջրային կոմիտեին և անհատույց օգտագործման իրավունքով հանձնել համապատասխան ջրօգտագործողների ընկերություններին։
	3. Կարգավորման նպատակը և բնույթը
	Նախագծի ընդունման նպատակն է ապահովել Գույքի օրինական և նպատակային նշանակությանը համապատասխան օգտագործումը, որը կնպաստի ջրօգտագործողների ընկերությունների կողմից  իրենց սպասարկման տարածքի ջրօգտագործողներին ավելի հուսալի և կայուն ջրամատակարարում ապահովելուն, իսկ Ջրային կոմիտեին ջրօգտագործողների ընկերությունների գործունեության աջակցության արդյունավետության բարձրացմանը։
4.Լրացուցիչ ֆինանսական միջոցների անհրաժեշտությունը
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
5.Պետական բյուջեի եկամուտներում և ծախսերում սպասվելիք փոփոխությունները
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
6. Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտությունը
	 Նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
          7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
	Ոռոգման համակարգերի արդիականացման ծրագիրը ներառված է ՀՀ կառավարության 2021-2026թթ. ծրագրի միջոցառումների 81․1 կետում և սույն Նախագծի ընդունումը բխում է նշված միջոցառումներից բխող գործողությունների արդյունքների պատշաճ ձևակերպման անհրաժեշտությունից։
          8.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է Հայաստանի տարածքային զարգացման հիմնադրամի և Ջրային կոմիտեի կողմից:

